
“PUASA BUKAN SEKADAR MENAHAN LAPAR DAN
DAHAGA”.1

&.5 ,a.,..:}; :’;YT LA :/' T \c fMW// L;'>' \j \jgj Jéi.gj\ ‘,J'I 2zl

,}é-f

e:w)fw%wwgw S5 e 22T L
&7 G S s Mmmu, z;.p:. *‘L;S\é@,ig*c’

2
$Ye 8. _ 850~ Y}/o/}w

o>y AN
wws&j el “’J@H«’é&ér@ﬁ
M}\ 1) \'QM\\.@_:\L.; Sas s
Oﬁu\)b
g ws\\@u g""\Ju
) &yl Bl )

Saya menyeru agar kita bersama-sama meningkatkan ketakwaan kita kepada

Allah SWT dengan melaksanakan segala perintah-Nya dan meninggalkan segala
larangan-Nya. Marilah kita memberi sepenuh tumpuan kepada khutbah yang
disampaikan. Janganlah berbual-bual dan berleka-leka dengan telefon bimbit.
Semoga khutbah ini memberi manfaat kepada kita semua.

Pada hari yang mulia ini mimbar akan membicarakan khutbah bertajuk:
“PUASA BUKAN SEKADAR MENAHAN LAPAR DAN DAHAGA.”

! Al-Bagarah: 187

Ibadah puasa yang sedang kita laksanakan sekarang merupakan salah satu
daripada rukun Islam yang lima, setiap orang Islam wajib menunaikan puasa, kecuali

jika ada uzur syarie.

Disamping kita berpuasa, kita juga perlu mengetahui hukum hakam berkaitan
puasa, seperti berniat pada malam hari dan menahan diri daripada makan dan

minum pada siang hari di bulan Ramadhan,

sepertimana firman Allah SWT di dalam surah al-Bagarah ayat 187 yang

dibaca di awal khutbah ini yang bermaksud :

“Dan makanlah serta minumlah sehingga nyata kepada kamu benang putih

(cahaya siang) dari benang hitam (kegelapan malam), iaitu waktu fajar. Kemudian

sempurnakanlah puasa itu sehingga waktu malam (maghrib) dan janganlah kamu

setubuhi isteri-isteri kamu ketika kamu sedang ber’iktikaf di masjid. ltulah batas-
batas larangan Allah, maka janganlah kamu menghampirinya. Demikian Allah
menerangkan ayat-ayat hukum-Nya kepada sekalian manusia supaya mereka

bertagwa’.

Kita perlu mengetahui perkara-perkara yang membatalkan puasa seperti
memasukkan sesuatu ke dalam rongga badan (iaitu mulut, hidung, telinga, qubul
dan dubur) dengan sengaja.

Pada waktu siang hari di bulan Ramadhan, dilarang melakukan persetubuhan
dengan sengaja dan wajib ke atas suami membayar kifarat serta qada’. Tiada kifarat

pada isteri kecuali gada’ sahaja.

Hikmah larangan perkara di atas adalah untuk menguji keimanan kita. Sejauh
mana kejujuran kita terhadap ibadah puasa yang kita laksanakan dan keyakinan kita
bahawa Allah SWT melihat apa yang kita kerjakan. Contohnya jika orang berpuasa | 1g
makan secara sembunyi, kemudian mendakwa dirinya berpuasa, tiada siapalah

yang tahu melainkan Allah SWT sahaja.

Jelas kepada kita bahawa puasa ini sebagai madrasah, mentarbiah dan

melatih diri kita supaya bersifat amanah, jujur, berintegriti dan rasa tanggungjawab

memikul tugas sebagai hamba Allah SWT. Semoga sifat ini menjadi amalan yang 11
berterusan di dalam kehidupan kita, bukan hanya di bulan Ramadhan sahaja.

Bagi wanita yang sedang berhadas besar seperti haid atau nifas, mereka
diharamkan berpuasa dan hendaklah diganti pada bulan-bulan yang lain. Islam juga
memberi kelonggaran kepada beberapa golongan untuk berbuka atau

meninggalkan puasa. Akan tetapi wajib diganti pada hari yang lain seperti orang
yang sakit dan bertambah mudaratnya jika berpuasa atau mereka yang bermusafir

sebelum naik fajar. Jarak safarnya melebihi dua marhalah,

ini berdasarkan firman Allah SWT di dalam surah al- Bagarah ayat 184

“(Puasa yang diwajibkan itu ialah) beberapa hari yang tertentu, maka sesiapa
diantara kamu yang sakit, atau dalam musafir, (bolehlah ia berbuka), kemudian

wajiblah ia berpuasa sebanyak (hari yang dibuka) itu pada hari-hari yang lain.”

Manakala bagi mereka yang tua dan orang sakit yang tiada harapan sembuh
dan kedua-duanya tidak mampu berpuasa, dibenarkan berbuka dan dikenakan
fidyah sehari secupak beras dan tidak wajib gada’. Ini berdasarkan firman Allah SWT

dalam surah al-Bagarah ayat 184

‘Dan wajib atas orang-orang yang tidak terdaya berpuasa (kerana tua dan

sebagainya) membayar fidyah iaitu memberi makan orang miskin.”

Hikmah berpuasa antara lainnya juga adalah dapat mengelakkan kita
daripada bercakap perkara yang kotor, keji seperti mengumpat, mengeji, menghina,
mencaci, hasad dengki, fithah dan sebagainya kepada orang lain dan jangan pula
berbuat bodoh yakni melakukan perbuatan orang-orang jahil seperti menjerit,
memekik-mekik, melolong dan sebagainya.

16

Apabila ada orang yang mengajaknya berkelahi atau bertengkar atau orang
menghinanya maka katakanlah: 'aku sedang berpuasa’. Seperti mana hadis yang di
riwayatkan oleh Abu Hurairah Radhiallahuanhu bahawa Rasulullah SAW bersabda

yang bermaksud:

17
“Puasa itu perisai atau benteng, maka (orang yang melaksanakannya)

janganlah berbuat kotor dan jangan pula berbuat bodoh. Apabila ada orang yang
mengajaknya berkelahi atau menghinanya, maka katakanlah aku sedang berpuasa’.

(Riwayat al-Bukhari).

Puasa dapat melindungi tuannya dari melakukan dosa semasa di dunia,
maka puasa juga akan melindungi tuannya daripada azab neraka di akhirat kelak,
sepertimana sabda Rasulullah SAW vyang diriwayatkan oleh Aishah

Radhiallahuanha:

"Puasa itu adalah perisai dari api neraka

(Riwayat Imam Ahmad).

Ibadah puasa yang gagal mencegah seseorang yang berpuasa daripada
melakukan perkara maksiat, mengikut hawa nafsu, berkunjung ke tempat maksiat,
mengumpat, menipu, bercakap bohong, berjudi dan sebagainya tidak dapat 19

melindunginya dari seksaan azab Allah SWT di akhirat kelak.

Maka ia tidak mendapat apa-apa pahala dari puasanya kecuali sekadar lapar
dan dahaga sahaja. Ibadat malam yang didirikannya seperti solat sunat tarawih,

hanya sekadar sahar (berjaga malam) sahaja.

Ini berdasarkan hadis yang di riwayatkan oleh Abu Hurairah Radhiallahuanhu

bahawa Rasulullah SAW bersabda yang bermaksud:

“Boleh jadi orang yang berpuasa itu tidak mendapat apa-apa daripada
puasanya melainkan lapar dan boleh jadi orang yang bergiyam itu tidak mendapat

apa-apa daripada qiyamnya melainkan hanya berjaga malam”

(Riwayat Ibn Majah).

Puasa bukan sekadar menahan lapar dan dahaga sahaja. Malah wajib bagi
kita menjauhi segala bentuk kemaksiatan yang zahir dan yang batin bagi melahirkan
insan yang berakhlak dan berjiwa mulia. Maksiat zahir adalah yang dilakukan
dengan anggota yang tujuh iaitu mata, telinga, lidah, perut, kemaluan, tangan dan
kaki.

Manakala maksiat yang batin ialah segala sifat kecelaan yang terdetik di

dalam hati, antaranya hasad, marah, cintakan harta, cintakan kemegahan, cintakan

dunia, takabbur, ujub, sum’ah, riya’ dan lain-lain lagi dari sifat terkeji.




Khutbah Jumaat 15 Mac 2024M / 4 Ramadhan 1445H: “Puasa Bukan Sekadar Menahan Lapar Dan Dahaga”
' Jabatan Agama Islam Selangor

Semua anggota tersebut akan ditanya oleh Allah SWT di akhirat kelak. Firman
Allah dalam surah al-Isra’ ayat 36:

“Sesungguhnya pendengaran dan penglihatan serta hati, semua itu pasti

akan dipertanggungjawabkan.”

Marilah kita tunaikan ibadat puasa dan solat menghidupkan malamnya
dengan penuh keimanan kepada Allah SWT, mengharapkan pahala dan mendapat
keampunan dari-Nya.

Bagi mengakhiri khutbah pada hari ini marilah sama-sama kita mengambil

pengajaran seperti berikut:

1. Umat Islam hendaklah melaksanakan ibadah puasa dengan
berpandukan syariat kerana ia merupakan satu kefardhuan.

2. Setiap muslim hendaklah menjauhi perkara yang dilarang termasuk
maksiat zahir dan batin

3. Puasa adalah perisai yang boleh menyelamatkan orang yang
berpuasa daripada azab api neraka di akhirat kelak.

“Wahai orang-orang yang beriman! diwajibkan ke atas kamu berpuasa
sebagaimana diwajibkan atas orang-orang yang terdahulu daripada kamu, supaya

kamu bertagwa.”
(Surah al-Bagarah: 183).

Ya Allah! kami berlindung dengan-Mu daripada ujian yang berat, daripada
ditimpa kecelakaan, dari buruknya takdir dan dari kegembiraan para musuh atas
ujian dan kecelakaan yang menimpa kami. Ya Allah, kami mengharap perlindungan-
Mu, daripada hilangnya nikmat yang Engkau berikan, dari berubahnya kesihatan
yang Engkau kurniakan, lindungi negeri kami dari datangnya bencana, malapetaka
dan banjir. Ya Allah, hanya Engkau yang Maha menyelamatkan, selamatkan Masjid
Al Agsa di Palestin.

13

Ya Allah! Jadikanlah kami antara hamba-Mu yang menjaga amanah. Kuatkan
iman kami agar menjauhi perbuatan khianat serta jauhkan kami termasuk dalam
golongan yang mengabaikan tanggungjawab dan jauhi negeri dan negara kami
daripada kehancuran disebabkan perbuatan rasuah, penyelewengan dan salah

guna kuasa.

Serahkan tanggungjawab memimpin negara kami kepada hamba-Mu yang
amanabh dan jujur serta tegas lagi berani menegakkan kebenaran dan melaksanakan
keadilan berlandaskan syariat. Jadikanlah Ya Allah masjid dan surau di Negeri
Selangor rumah-rumah-Mu yang aman, mempersatukan dan menjadi nadi kekuatan

ummah.

